
ԱՄՓՈՓԱԹԵՐԹ
«ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՄԱՅԻՍԻ 8-Ի N640-L ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1․ Պետական վերահսկողական ծառայություն
	11.05.2026թ․

	
	Ե/658-26

		1.Նախագծի հավելվածի 6-րդ մասի համաձայն՝ սուբսիդավորման տրամադրման գործընթացը նախաձեռնում է շահառուն, որը սուբսիդավորման գումարի ստացման նպատակով էլեկտրոնային կամ թղթային եղանակով դիմում է համայնքի կամ բնակավայրի վարչական ղեկավարին՝ դիմումում նշելով բնակության վայրը և հասցեն, հեռախոսահամարը, իր անունով բացված բանկային հաշվեհամարը, 2026 թվականի ապրիլի 1-ի դրությամբ իր կողմից տնօրինվող կովերի գլխաքանակը և դրանց ականջապիտակների գույքային համարները։
	Հաշվի առնելով պետական կառավարման ոլորտում թվայնացման առաջնահերթություն լինելը՝ առաջարկում ենք սահմանել դիմումը և կից տեղեկատվությունը էլեկտրոնային և միայն դրա անհնարինության դեպքում թղթային տարբերակով ներկայացնելու հնարավորություն։
	2․ Նախագծի հավելվածի 7-րդ մասի 3-րդ կետով սահմանվում է, որ դիմումին կից, շահառուն ներկայացնում է նաև՝ գրավոր համաձայնություն՝ ծրագրի շրջանակում շահառուի մասին տեղեկությունները նախարարությանը կամ պետական կառավարման համակարգի այլ մարմիններին փոխանցելու մասին։
	Առաջարկում ենք «տեղեկությունները» բառից հետո լրացնել «ինչպես նաև ծրագրին վերաբերելի բանկային և առևտրային գաղտնիք կազմող տվյալները» բառերը՝ ՀՀ պետական վերահսկողական ծառայությանը (այսուհետ՝ Ծառայություն)՝ վերջինիս վերապահված լիազորությունների իրականացման շրջանակներում անխոչընդոտ տրամադրելու նպատակով՝ հաշվի առնելով ՀՀ էկոնոմիկայի նախարարության և Ծառայության միջև 2026 թվականի մարտի 17-ին անցկացված քննարկման արդյունքում ձեռք բերված համաձայնությունը:

	Ընդունվել է











Չի ընդունվել։ 
Մերժվել է ֆինանսատնտեսական նախարարական կոմիտեի նիստում











	2․ ՀՀ Շրջակա միջավայրի նախարարություն

	12.05.2026թ․

	
	1/04.6/4134-2026

	Դիտողություններ և առաջարկություններ չկան։

	

	3․ ՀՀ տարածքային կառավարման և 
ենթակառուցվածքների նախարարություն
	13.05.2026թ․

	
	ԴԽ/15.3/18179-2026

	
	

	 4․ ՀՀ ֆինանսների նախարարություն
	13.05.2026թ․

	
	01/9-2/12628-2026

	Միաժամանակ, առաջարկում ենք Միջոցառումից հանել որպես շահառու սահմանված իրավաբանական անձանց (Միջոցառման 5-րդ կետ)՝ նկատի ունենալով, որ վերջինները ձևավորվել են բիզնես նպատակով և, ըստ էության, պետք է գնահատած լինեն գնային տատանումների հնարավոր ռիսկերը։




Բացի վերոգրյալից, Նախագծի վերաբերյալ առկա են խմբագրական բնույթի հետևյալ դիտարկումները.


ա/ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 12-րդ հոդվածի 5-րդ մասը՝ անհրաժեշտ է Նախագծի վերնագրից հանել  «2026 թվականին կաթի արտադրության համար սուբսիդավորման տրամադրման միջոցառումը հաստատելու մասին» բառերը,
բ/ Նախագծի նախաբանում վերջինիս ընդունման համար հիմք նախատեսված՝ ՀՀ սահմանադրության 146-րդ հոդվածի փոխարեն անհրաժեշտ է նախատեսել Օրենքի 33-րդ և 34-րդ հոդվածները,
գ/ հիմք ընդունելով Օրենքի 33-րդ հոդվածը՝ Նախագծի տեքստում «բառակապակցություն» բառն առաջարկում ենք փոխարինել «բառեր» բառով՝ համապատասխան հոլովաձևերով:

	Չի ընդունվել
Ցուցաբերվել է համընդհանուր մոտեցում։
Ավելին՝ իրավաբանական անձինք կրում են տարբեր հարկային պարտավորություններ, այդ թվում՝ աշխատողների աշխատավարձերից եկամտային հարկի, սոցիալական վճարների (պարտադիր կուտակային կենսաթոշակային համակարգի շրջանակում և այլն) հաշվարկման և վճարման հետ կապված ծախսեր, ինչի հետևանքով որոշ չափով բարձրանում է կաթի ինքնարժեքը։








Ընդունվել է




Ընդունվել է



Ընդունվել է


	5․ ՀՀ արդարադատության նախարարություն
	15.05.2026թ․

	
	/27.2.2/24954-2026

	1. Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 5-րդ մասի դրույթը, անհրաժեշտ է Նախագծի վերնագրում ««2026 ԹՎԱԿԱՆԻՆ ԿԱԹԻ ԱՐՏԱԴՐՈՒԹՅԱՆ ՀԱՄԱՐ ՍՈՒԲՍԻԴԱՎՈՐՄԱՆ ՏՐԱՄԱԴՐՄԱՆ ՄԻՋՈՑԱՌՈՒՄԸ ՀԱՍՏԱՏԵԼՈՒ ՄԱՍԻՆ»» բառերը հանել։
2. Նախագծի նախաբանում Հայաստանի Հանրապետության Սահմանադրության 146-րդ հոդվածին կատարված հղումը տվյալ դեպքում չի հանդիսանում համապատասխան լիազորող նորմ, քանի որ Նախագիծը վերաբերում է Հայաստանի Հանրապետության կառավարության 2026 թվականի մայիսի 8-ի N 640-Լ որոշման մեջ փոփոխություններ կատարելուն։
Ուստի, այս առումով նկատի ունենալով «Նորմատիվ իրավական ակտերի մասին» օրենքի 33-րդ և 34-րդ հոդվածի 1-ին մասի կարգավորումները անհրաժեշտ է Նախագծի նախաբանում վերանայել Հայաստանի Հանրապետության Սահմանադրությանը կատարված հղումը։
3. Հարկ է նշել, որ Նախագծի Հիմնավորմամբ անդրադարձ է կատարվել բացառապես սուբսիդավորման ենթակա կովերի առավելագույն գլխաքանակի փոփոխության անհրաժեշտությանը, մինչդեռ Նախագծով նախատեսվում է նաև դիմումների և ամփոփ հաշվետվությունների ներկայացման ժամկետների փոփոխություն։ Ուստի, պարզ չէ, թե գործող կարգավորումներով ինչ խնդիրներ են առաջացել, ինչով է պայմանավորված ժամկետների փոփոխության անհրաժեշտությունը և ինչ արդյունք է ակնկալվում տվյալ փոփոխությունից։ 
Նշվածով պայմանավորված անհրաժեշտ է Նախագծի Հիմնավորումը լրամշակել, նկատի ունենալով «Նորմատիվ իրավական ակտերի մասին» օրենքի 9-րդ հոդվածի 1-ին մասի կարգավորումը։
4. Նախագծի ողջ տեքստում անհրաժեշտ է «բառակապակցություն» բառը փոխարինել «բառ» բառով՝ համապատասխան հոլովաձևերով, իսկ «տեքստում ամենուր» բառերը փոխարինել՝ «ողջ տեքստում» բառերով։

	Ընդունվել է




Ընդունվել է










Ընդունվել է














Ընդունվել է




